
Aspetti Rumanzi u Ingliżi 
fil-Kitba 

 
 
 
 
 

 

Aqra dan ir-riklam u ħożż sing taħt in-nomi u l-verbi Rumanzi u Ingliżi 
 

www.ġenituri-ulied.com 

 

Trid li wliedek ma jaqgħux lura u fl-istess ħin jagħmlu użu tajjeb mill-vaganzi 
tas-sajf li jinsabu wara l-bieb? 

 

Trid li inti wkoll tissieħeb f’din l-avventura tal-kompjuter u għalhekk ma tibqax 
’il bogħod mid-dinja tal-informatika u t-teknoloġija? 

 

Mela qis li tapplika għal xi wieħed mill-korsijiet li l-kunsill lokali tiegħek qiegħed 

jorganizza. B’dan il-mod kemm inti kif ukoll uliedek titħarrġu aktar f’suġġetti 

akkademiċi u fl-istess ħin tieħdu l-benefiċċji kollha li joffri dan il-mezz 

tal-għaġeb ta’ żmienna. Żomm f’moħħok, madankollu, li l-kompjuter fih it-tajjeb 

u l-ħażin – il-kompjuter jista’ jgħinek kif ukoll jeqirdek. 

 

Mela, filwaqt li żżomm saqajk mal-art, tgħallem int ma’ wliedek biex b’hekk 

mhux biss tkun kapaċi tterraq fil-baħar vast tal-internet, iżda miegħek iterrqu 

wkoll uliedek, taħt id-direzzjoni u bil-valuri tiegħek. 
 

Għal aktar informazzjoni idħlu fis-sit  www.ġenituri-ulied.com 
 
 
 
 
Eżerċizzju A: Niżżel in-nomi u l-verbi f’din it-tabella. 

Eżerċizzju B: Insibu z-zokk morfemiku tal-verbi li ktibna fit-tabella. 

 

Nota: Verbi li ġejjin mit-Taljan u mill-Ingliż meta nagħmluhom 

fil-mamma m’għandhomx għerq iżda għandhom  

zokk morfemiku.  

 

Kif insibu z-zokk morfemiku? 
Insibu z-zokk morfemiku billi nikkonjugaw il-verb f’tempijiet differenti 
(preżent, passat, futur) u nsibu l-iktar parti komuni fil-verb. Ipprova 
nissel ukoll nom, aġġettiv u partiċipju mill-istess verb. 

 

Eżempju: applika 
 

Pronom Preżent/Imperfett Passat/Perfett 

Jien napplika applikajt 

Int tapplika applikajt 

Huwa japplika applika 

Hija tapplika applikat 

Aħna napplikaw applikajna 

Intom tapplikaw applikajtu 

Huma japplikaw applikaw 

Nom applikant, applikazzjoni 

Partiċipju applikat 
 

Liema hija l-parti komuni? ________________________ 

 
Sib iz-zokk morfemiku ta’ dawn il-verbi: 
 

aċċettaw  

investigaw  

ipprintjaw  

iddeċidew  

ittajpjaw  

 


